
Denz Meij naeuz, Dungcuz miz gij vahsug
caeuq “soemj’ mizgven haenx mbouj noix
“Dungcuz mbouj liz soemj” “fouz soemj mbouj baenz
daizlaeuj” “sam ngoenz mbouj gwn soemj, byaij roen
ga unqnem’ . Vunz Dungcuz vihmaz ngah soemj.
maij soemj? Soemj ndaej cangq dungx bang siuvaq .
gaij hozhawq. siuyienz, caemhcaiq youq diegbya,
soemj lij ndaej aeu daeuj cwkrom gijgwn, sawj
gijewn ce ndaej seizgan nanz dem.

Gij bonjsaeh cawj byaek gyoengq mehdajcawj
ndaej dem’ ak, dwg baengh ndaw yienh daeuj ndaw
mbanj cujciz hai aen ban son guh gijgwn, ndaw
mbanj lij laebbaenz aen hezvei gijgwn ndeigwn,
moix bi doxdax cawj gijewn ndeigwn geij baez. Moix
baez doxdax, cungj miz mbangj byaeknoh ndaej
ciengj, gij byaeknoh ndaej ciengj neix cungj dwg
bouxhek ceiq gyaez gwn haenx. Geij bi gvaqdaeuj,
gyoengq mehdajcawj youq byaeknoh nyuenz miz
gwnzde, youh demgya le mbangj gijgwn binjbaiz,
gij mingzcoh gijgwn binjbaiz neix vunz dingq le
cungj yaek myaiz rih bae. Lumj byaek bet mbanj
doxgiet, byadaengngoenz ranz Dungcuz. gaiqgwn
byoiq ranz Dungcuz, gyoengqde yied daeuj yied
baenz yiengh baijdaeuz canghdajcawj. Laeujhaeux
hix dwg laeujdoj gag oemq, fapoemq haemq
genjdanh, beijlumj laeujgauq. laeujhaeuxsueng
caeuq laeujhaeuxdan.

Banggungz gunggeng haidoengh le, ndaw mbanj
yied daeuj yied seuq, minzcuz yenzsu hix ndaej
yienh okdaeuj gig ndei, miz mbangj daujyenj rox
mbanj neix miz mingzdaeuz daeuj gizneix ingj
denyingj. Mwngz rox {Diegyiemj Deuzdai) dwg youq
gizlawz ingj lwi? Mbouj rox ba?

Bihaenx seizdoeng, Cwngzyangz youh daengz
aen geiqciet fwndoeng doek nangqni mbouj dingz,
heiqnit gyoet vunz, aen mbanj cix coux daeuj aen
singgeiz vunz ceiq hoengh ndeu. Ngoenzhaenx ban—
haet, gou sawqmwh deng naeuz, benq denyingj hung
(Diegyiemj Deuzdai) Haujlaizvuh yaek daeuj
Cwngzyangz Bazcai ingj, youz Cwngz Lungz daeng]
vunz cawjyienj. Yienghneix hawj mbouj noix faenj—
sei itloh gaenriengz .haengjheiq danggmaz.

Gou engqgya haengjheiq, Yangz Swsauj ranz—
nden doiq gou gangj, dingqnyi naeuz Cwngz Lungz
godaih daeuj Cwngzyangz, ndaw yienh anbaiz de
youq aen diemghek mwngz.

Gou naeuz, mbouj dwg ba, aen laeuzfaex gou
neix, de yawj ndaej hwnj?

Ngamq gangj sat, ndaw gehhongh gizgyae miz
haj bouxsai byaij gvaqdaeuj, ndawde boux ndeu dwg
youq mbawdieb. densi raen haujlai baez gvaq, de
cingq byaij coh aen laeuzfaex gou daeuj. De mbouj
daenj gingqndaem, daenj geu buhmong gyazgwz.
saeklaeg, byoemgyaeuj
mboeng, gag faen baenz song mbiengj, byaijyamq
cwxcaih youzcaih, ndonj gvaq aen gehhongh venj
dak baengzdoj Dungcuz haenx, gij baengz neix swnh
rumz mbinfoedfoed, hawj gou siengj hwnj boux vunz
ndaw heiq bang boux deng hangz okheiq haenx.

Cigdaengz Cwngz Lungz godaih caeuq seiq
boux gunghcoz yinzyenz hamj haeuj giemxdou ranz
gou daeuj, gou vanzlij dwg mbouj gamj saenq.

Geij ngoenz laeng roengzdaeuj, Cwngz Lungz
godaih itcig youq ranz gou gwn youq.

Dangyienz noix mbouj ndaej laeuj noh. De maij
gwn youzcaz gou guh haenx, lij maij gwn gij
byaeksoemj cauj nohvaiz gou cauj dem. Gij nohlab
haenx, lienzdaemh gwn le sam ngoenz. Yawj de
baenzneix maij gwn, mwh daugbae, gou bwh le di
ndeu, hawj de dawz gij feihdauh ranz Dungcuz daiq
daengz Yanghgangj bae.

Ingj denyingj geij ngoenz haenx, ranzranz cungj
venj lwgmanh nding. mbawdoiq. daengloengz,
baihrog dou lij baij hwnj boemhlaeuj. ndoengj. Gou
haq daengz ndaw mbanj neix baenzlai bi, lij dwg
baez daih’ it yawj daengz Mbanjdungcuz baenzneix
gyaeundei. Aen gingqdouz laeujbakranz ndaw yingj—
ben haenx, youz gou cujciz, yienznaeuz cij miz faen

Mehdajcawj Cwngzyangz

[] Liu Yenhungz sij Daznaz hoiz

B & 1B 3 iF

cung dinjdet ndeu, yaepyet couh gvagbae, doiq de
daeuj gangj, cienq ndang couh lumz, doiq gou daeu;j
gangj, lumjbaenz youq ndaw fangzhwnzloq. Dou
moix ngoenz ciepdaih bang dem bang bouxhek,
byawz rox louzsim daengz, aen naj youq laj
mauhngaenz migmyanz haenx dwg aen naj meh-—
dajcawj. hix dwg aen naj bouxdiugfoux, byawz
lij gvansim gijneix dwg you angq mehdajcawj,
roxnaeuz dwg you angq bouxdiugfoux? Youq ndaw
faen cung neix, Mbanjdungcuz sojmiz gij rongh-
daeng caeuq sojmiz lwgda cungj comz youq gwnz
daiz laeujbakranz dou, neix caen siengj mbouj
daengz ha! Caenhguenj gyoengq mehdajcawj ndaw
sim roenxfoenxfoenx, aennaj cix riunyumj dingh—
caem yienj daengz sat bae.

Ingj denyingj ndei le, bouxdaujyenj Leizniz
Hahlinz youq gwnz daiz gwn haeux doiq gyoengq
mehdajcawj naeuz, Mbanjdungcuz miz minzcuz
gencuz daegbied . miz gingjsaek gyaeundei daemznaz
caeuq gij yinzvwnz fungcingz naekna de, yaek
doenggvaq denyingj baijok bae, hawj vunz lajmbwn
gak dieg rox gij gingjsaek swhyienz gyaeundei caeuq
gij minzcuz swnghhoz gagmiz Mbanjdungcuz youq
bya sang luengq laeg neix.

Dwg ha, ndaw heiq {Diegyiemj Deuzdai), gij
ciengzgingj gyaeundei haenx, miz youq henz dah
Giuzcwngzyangz cuengq daeng’ va, daengmbwn
swng hwnj gwnz mbwn gyanghaemh, miz ciet—
buetboengz Mbanjnganzcai, miz coux hekgviq laengz
roen doiq fwen Mbanjbingzcai, miz doxhoenx gwnz
Giuzbingzan, miz laeujbakranz gwnz dieghingz
Laeuzgyong Anmax. Ndaej baenzneix gangj, gaiq—
yiengh Dungcuz ndaej yienh’ ok youq dangqnaj
gyoengqvunz lajmbwn liux caez. Doeklaeng, bouh
denyingj neix youq denyingjyen ingj le, engq lai
vunz liujgaij Sanhgyangh, daeuj Cwngzyangz lijyouz.

Soengq gyoenggboux gicuj bae, ginggvaq
gyoengq mehdajcawj daezsingj, Gou youq bakdou
diemghek venj gaiq baizfaex ndeu, gwnzde sij:
Cwngz Lungz Senj Yougq.

Haeuxbyaek gaenq cienzbouh cawj ndei le,
ngamghab daengz seiz gwn ngaiz. Aen Mbanj—
dungcuz yienh’ ok cungj
raeujrub gyasaeh ndeu. Daengx mbanj vunz cungj
caezsim gaprengz ceng cauh aen guekgya gaep 5A
gingjgih, lienz bouxgeq caet betcib bi, cungj miz
dieg gyoengqde Cijaeu
gyoengqde daenj buh Dungcuz, dawz mbaw ceij iq
cienyungh ndeu youq ndaw mbanj byaij, bae sam
gizdieg dwkgaj haenx gaep sam aen yaenq, couh
ndaej bae cauhsi lingx aen gyaeqgaeq ndeu. Banhaet
aen ndeu, laj byonghngoenz aen ndeu. Linghvaih,
youq ndaw mbanj gip gyaeujien, 20 aen gyaeujien,
ndaej vuenh aen gyaeqgaeq ndeu. Gip ndaej geijlai
vuenh geijlai. Ndaw yienh aeu gyamaenh gij cwngz—
goj lajmbanj duetgungz gunggeng, aeu cienzmienh
saedhengz saenghwng lajmbanj, aeu bangcoh dieg
Dungcuz fazcanj daegsaek canjnieb.

hoenzngeungeu neix,

ndaej hawj okrengz.



